
LI KIEKU l!! 
Ta' C. CASSAR 

Li kelli bi ġwinħajn il-fantażija 
In tir 'il fuq. 'il fuq, 'il fuq, 
Ogħla mis-sħab, nisboq ix-xemx qawwija 
Fejn qatt l-ebda maħluq 
Jirfes ma seta'; 
U f' dak il-beraħ wiesa', 
Fejn tħoss in-nifs jinqata', 
Nilħaq l-eluf ta' kwiekeb bajdanija 
Li j:ddu filgħaxija . 
Iże!nu s-sema u jżidulu d-dija., 
U kont lejn waħda minnhom 
Ferħan u hieni, 
N asal ħafif bħal berqa 
U kollha ħerqa , 
Tagħtini · s-sliem donnha qed tistennieni 
Għidli ħabib : 

1 
X' qatt kont insib? 

Flok id-dija ħiemda, fiddiena, 
Li r-ruħ isserraħ mit-tiġrib imnikkta 
Tferraħ il-qalb ffs-sikta 
Troddilha s-saħħa, fiha żżid qlubija. 
Meta. tisfa.' ma.rradija ..... . 

Kont niġi wiċċ imb'wiċċ 
Ma' infern ta' ħġejjeġ, Hsna. ta' nirien 
Imkebbsa ma' tulek, ja żmien, 
J aħarqu, ixawtu, jeqirdu . 
Bis-sħana tikwi tagħhom 
Lil kull min jersaq magħhom, 
U mwerwer iġegħiluh jttbiegħed 
Donnu jilmaħ fihom 
Tmiem il-ħolqien 
U l-qawma mill-imwiet 
Ta' dawk 1-erwieħ resqin lejn it-telfien. 

Imbagħad kont naħseb jien 
Li kull ma joħloq Poeta 
Mhuwiex ħlief ħolma li jiċħadha ż-żmien. 


